
চিত্ৰাঙ্গদাৰ বব্ৰুবাহনক তিৰস্কাৰ






চিত্ৰাঙ্গদা বোলন্ত পাপিষ্ঠ দুৰাচাৰ।

বোলস নিৰ্লজ্জ ভাবে পিন্ধা অলঙ্কাৰ॥

অৰ্জ্জুনক মাৰিলি মোহোৰ হোৱে স্বামী।

অলঙ্কাৰে কি কৰে বিধৱা ভৈলো আমি॥৩৫৭

কুন্তীৰ তনয় ধৰ্ম্মৰাজাৰ কনিষ্ঠ।

নাৰায়ণ দেৱৰ পৰম প্ৰিয় ইষ্ট॥

আমাসাৰ স্বামী যে তোহোৰ হন্ত বাপ।

হেন অৰ্জুনক মাৰি কৰিলিহি পাপ॥৩৫৮







চিত্ৰাঙ্গদা আৰু উলুপীৰ স্বামীৰ মৃত্যু-পৰীক্ষা






এহি বুলি নিন্দিলে পুত্ৰক চিত্ৰাঙ্গদা।

আন অলঙ্কাৰ ছিণ্ডি পেলাইলেক তদা॥

অৰ্জ্জুন পাশক লাগি কৰিলা গমন।

হেন দেখি উলুপীয়ে বুলিলা বচন॥৩৫৯

পাসৰিলা বাই তুমি পূৰ্ব্বৰ কাহিনী।

স্বামী এৰি যাহন্তে বুলিলা হেন বাণী॥

আমি সবে বুলিলো স্বামীৰ পাৱে ধৰি।

ভাল মন্দ তোমাৰ জানিবো কেন কৰি॥৩৬০

পুনৰপি স্বামী হেন বুলিলা উত্তৰ।

তেবেসে জানিবা মৃত্যু হৈবেক আমাৰ॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

